
Missingiut

Meeqqat pilersorneqarnerat pillugu inatsisip Kalaallit Nunaannut
atuutilersinneqarnissaanik peqqussut

UAGUT MARGRETHE AAPPAAT, Guutip Saammaanneranit Danmarkip Dronningia, nalunaarpugut:

Meeqqat inatsisitigut inissisimaffiap pillugu inatsimmi nr. 200 18. maj 1960-imeersumi § 23! malitsigisaanik,
tak. § 7, nr. 4, katissimasutut aappariilersarneq atorunnaarsitsisarnerlu pillugu inatsimmi aamma inatsisini
assigiinngitsuni allani (Ilaqutariinnut inatsisini maleruagassanik pisariillisaaneq il.il.) inatsimmi nr. 446 9. juni
2004-meersumi inatsisit allanngortinnegarnerat,

Katissimasutut aappariinnermut inatsisimmi il.il. (Averusernermut avinnermullu piumasagaatit il.il) inatsimmi
nr. 209 5. april 1989-imeersumi § 92 malitsigisaanik inatsisip allanngortinnegarnera,

Eqgartuussisarnermut inatsimmi inatsisinilu assigiinngitsuni allani (Angajoqqaatut ogartussaassuseqarneq
pillugu inatsisip malitsigisaanik allannguutit) inatsimmi nr. 389 14. juni 1995-imeersumi § 24, imm. 3,3
malitsigisaanik inatsisip allanngortinnegarnera,

Meeqqat pillugit inatsimmi § 384, tak. inatsit nr. 460 7. juni 2001-imeersoq,

Katissimasutut aappariilersarneq atorunnaarsitsisarnerlu pillugu inatsimmi aamma inatsisini assigiinngitsuni
allani (Ilaqutariinnut inatsisini maleruagassanik pisariillisaaneq il.il.) inatsimmi nr. 446 9. juni 2004-meersumi
§ 12, imm. 2,> malitsigisaanik inatsisit allanngortinnegarnerat,

Meeqgat pilersornegarnerat pillugu inatsimmi, katissimasutut aappariinnermut inatsisitigut sunniutai pillugit
inatsimmi, katissimasutut aappariilersarneq atorunnaarsitsisarnerlu pillugu inatsimmi aamma angajoqqaatut
oqartussaat pillugu inatsimmi (Aningaasaqarnikkut paasissutissanut, naammagittaalliornissamut
piffissaliussanut il.il. terminalimut isersinnaaneq) inatsimmi nr. 349 5. maj 2009-meersuni § 6, imm. 2,5
malitsigisaanik inatsisit allanngortinneqarnerat,

Nunap immikkoortuini naalagaaffiup ingerlatsinera pillugu inatsimmi, meeqgat pilersornegarnerat pillugu
inatsimmi, katissimasutut aappariilersarneq atorunnaarsitsisarnerlu pillugu inatsimmi aamma naalagaaffimmi
ingerlatsiviit aaggissuunnegarnerannik allanngortitsinerup malitsigisaanik inatsisini assigiinngitsuni allani
(Nunap immikkoortuini naalagaaffiup ingerlatsiviit aaggissuunneqarnerannik allanngortitsineq,
maleruagassanik pisariillisaaneq aamma ilaqutariinnut inatsisini aningaasartuutinik matussusiisumik
nammineq akiliuteqarneq) inatsimmi nr. 647 12. juni 2013-imeersumi § 27, imm. 4,” malitsigisaanik inatsisit
allanngortinneqgarnerat,

Meeqgat pillugu inatsimmi, meeravissiartaartarneq pillugu inatsimmi, eqqgartuussisarnermik inatsimmi aamma
inatsisini assigiinngitsuni allani (Anaanagataaneq il.il) inatsimmi nr. 652 12. juni 2013-imeersumi § 10, imm.
2,8 malitsigisaanik inatsisit allanngortinnegarnerat,

Ikkussiviginegarnikkut naartulersinneqgarneq pillugu inatsisimmi, timip ipiutaasartai pillugit inatsimmi,
meeqqat pillugit inatsimmi, meeqqat pilersornegarnissaannik inatsisimmi aamma eqgqartuussisarnermut
inatsisimmi (Kinguaassiorsinnaanermut ikiornegarneq ogariartaatsini atornegartutut, mannissanik
toqgortarinnittarnerup sivisussusia pillugu immikkut akuerinegarnissamut periarfissaq, passunnegarnissamut
akuerinegarneq kiisalu pisunik kissaatigineganngitsunik aamma kingunerluutinik sualuttunik ilalisaatitigut
nappaatitut ilusilinnik il.il. nalunaarutiginnittarnermut akisussaasut amerlinegarnerat) inatsimmi nr. 1313 27.
november 2013-imeersumi § 8, imm. 3,° malitsigisaanik inatsisit allanngortinnegarnerat,

Pisortani oqartussanut ginnuteqaatit, nalunaarutiginninnerit, nalunaarutit, ginnutiginninnerit aamma
nalunaarutit pillugit inatsisini aalajangersakkanik assigiinngitsunik (sanaartornissamut akuersissutinik



ginnuteqarneq, angajoqqaatut ogartussaassutsimik ginnutegarneq, meeqqgap najugaa, peqatiginninneq il.il.,
averusernissamut avinnissamillu ginnutiginninnerit, meeqgamut katissimasatullu aapparisamut akilersuutinik
ginnuteqaatit, ineqartup akileegataassutissaanut taarsigassarsinissamik ginnuteqaatit, biilit unittarfianni
uninngatitsinissamut akuersissummik ginnutegarneq aamma Qitiusumik Inuit Nalunaarsorsimaffiat il.il.
pillugu inatsit malillugu atsiorlugit uppernarsaatinik ginnutiginninneq eqgarsaatigalugit innuttaasunut
digitalimik pinngitsoorani imminut sullittussaanermut ikaarsaariarneq) allanngortitsineq pillugu inatsimmi nr.
552 2. juni 2014-imeersumi § 17, imm. 3,'° malitsigisaanik inatsisit allanngortinneqarnerat ,

Meeqgat pilersornegarnerat pillugu inatsimmi (Meegqganut akilersuutini malerugassanik pisariillisaanerit
sukumiinerulersitsinerillu) inatsimmi nr. 575 10. juni 2014-imeersumi § 3'! malitsigissanik inatsisip
allanngortinnegarnera,

Ilaqutariinnut inatsisinut tunngasuni naammagittaalliuutegarsinnaaneq aamma piginnaasat il.il. pillugit
aalajangersakkanik assigiinngitsunik allannguineq (Ankestyrelsen ilaqutariinnut inatsisinut tunngasuni
naammagittaalliutegartarfittut il.il.) pillugu inatsimmi nr. 1741 22. december 2015-imeersumi, § 14, imm.
3,12 malitsigisaanik inatsisit allanngortinnegarnerat,

Angajoqgqaat akisussaanerat pillugu inatsisimmi, katissimasutut aappariilersarneq aamma
atorunnaarsitsisarneq pillugu inatsisimmi inatsisinilu assigiinngitsuni allani (Familieretshuset pillugu inatsisip
allanngortinnegarnerata aamma angajoqqgaat akisussaanerat pillugu inatsit malillugu suliani meeqqat
illersornegarnissaannik isiginninnerup annertusinegarnerata malitsigisaannik allanngortitsinerit) inatsimmi nr.
1711 27. december 2018-imeersumi § 44, imm. 4,3 malitsigisaanik inatsisit allanngortinnegarnerat aamma

Meeqgat pillugu inatsisimmi, atsiisarnermut inatsimmi inatsisinilu assigiinngitsuni allani
(Anaanagataassutsimik nalunaarsuisarnermik egaallisaaneq, inuit allaasumik suiaassuseqartut
angajogqaajusarnerannik aalajangersaaneq aamma inuit allaasumik suiaassuseqgartut aqqinik
allanngortitsisarneq il.il.) inatsimmi nr. 227 15. februar 2022-meersumi § 9, imm. 2, 1. pkt.,'* inatsisit
allanngortinneganerisa malitsigisaannik

Aalajangiunnegarpoq, meeqgat pilersornegarnerat pillugu inatsit Kalaallit Nunaannut atuutissasoq tulliuttuni
ima ogaasertaqarluni:

Kapitali 1
(Kalaallit Nunaannut atuutilersinnegassanngilaq)

Kapitali 2
Meeqgqgap pilersornegarnera

§ 13. Angajogqgaat tamarmik immikkut meeqgap pilersornissaanut pisussaaffeqarput. Angajogqqgaat
inuuniarnermi atugarisaat meeqgamullu ajunnginnerpaasussaq eqgarsaatigalut meeraq pilersorneqassaagq,
perorsarnegassalluni ilinniartinnegassallunilu.

Imm. 2. Angajoqqgaat arlaata meeqgamut pilersuisussaatitaaneq naammassinngippagu, Naalagaaffiup
Sinniisuata angajoqgaaq pinegartoq peqqusinnaavaa meeqqap pilersogarneranut akilersuutinik
akiliutegaqqullugu.

8 14. Akilersuutit aalajangersarneqassapput meeggamut ajunnginnerpaasussaqg eqqarsaatigalugu
taakkualu nalinginnaasumik akilersuutitut annertussuseqassallutik, tak. tamanna pillugu Kalaallit Nunaanni
inatsisit, taamaattoq tak. 2-4. pkt. Angajoqgaami, § 13, imm. 2 malillugu, meeqgamut akilersuutinik
akilersuisussami isertitagarnikkut pissutsit eqqumaffigalugit akilersuutit nalinginnaasumik akilersuutinit
gaffasinninngorlugit aalajangersarneqarsinnaapput. Meerag nunami inuuniarnermut aningaasartuutit Kalaallit
Nunaanni inuuniarnermut aningaasartuutinit malunnaateqgarluartumik appasinneruffigisaanni najugagarpat,
akilersuutit pisarnermit allaanerusumik akilersuutinit nalinginnaasunit appasinninngorlugit
aalajangersarnegarsinnaapput. Meeraq kinguaassiuutitigut kiffaanngissuseqarnermut pinerlunnikkut
eqgartuussummit aalajangersarneqarsimasumit kinguaassiarinegarsimappat, ataataasup akikersuutai



missingiinikkut annertussusilernegarsinnaapput meeqgap pilersornegarnerani aningaasartuutinik tamanik
matussusiisussanngorlugit.

Imm. 2. Akilersuisussaatitaaneq meeqqgap 18-inik ukiogalernerani atorunnaassaaq. Taamatuttaaq meeraq
katippat akilersuisussaatitaaneq atorunnaassaaq, Naalagaaffiup Sinnissua allatut aalajangiussaganngippat.

Imm. 3. Taamaattorli atuartitaanermut imaluunniit ilinniartitaanermut akilersuutit meegqap 24-nik
ukiogalernissaanut peqqussutiginegarsinnaapput. Akilersuutit imm. 1 malillugu meeqqallu isertitagarnikkut
atugarisai eqqumaffigalugit aalajangersarnegassapput.

Imm. 4. Akilersuutit gaammatikkaartumik siumoortumik akilerneqartassapput. Meeqgap
meeravissianngortinnegarnera imaluunniit toqunera piffissamut akilersuuteqarfiusumut pinegartumut
akilersuutit ilaannik akiliisussaannginnermik malitsegassanngilaq.

8§ 15. Meeqqap apersortinnerani imaluunniit meeraq apersortissanngippat meeqqap apersortittussatut
ukiogalernerani, meeggap napparsimalernerani ilisaaneranilu imaluunniit pisumi immikkut ittumi allami
aningaasartuutinut atatillugu immikkut akilersuutinik akiliinissaq peqqussutiginegarsinnaavoq.

Imm. 2. Meeqqgap apersortinnerani aningaasartuutinut atatillugu imm. 1 malillugu akilersuutit
aalajangersarneqarnissaat pillugu ginnutegaat meeqgap apersortinnissaa siusinnerpaamik gaammatinik
pingasunik siogqullugu kingusinnerpaamillu ulloq ataaseq sioqqullugu Naalagaaffiup Sinniisuanut
tunniunnegarsinnaavoq. Meeqqap apersortittussatut ukiogalernerani aningaasartuutinut atatillugu imm. 1
malillugu akilersuutit aalajangersarneqarnissaat pillugu ginnuteqgaat ullormit meeqqgap 13-inik ukioqgalerfianit
ullormut meeqgqgap 15-inik ukiogalerfianut tunniunnegarsinnaavoq.

Imm. 3. Qinnutegaat imm. 2-mi malillugu piffissani allani tunniunnegarsimappat Naalagaaffiup Sinniisuata
ginnutegaat imm. 2-mi taaneqartutut itigartitsissutigisinnaavaa.

Imm. 4. Meeqqgap napparsimalernerani aamma toqunerani imaluunniit pisumi immikkut ittumi allami
aningaasartuutinut atatillugu imm. 1 malillugu akilersuutit taamaallaat aalajangersarneqarsinnaapput,
aningaasartuutit isumaginegarnerannit gaammatit pingasut gaangiutsinnagit ginnuteqaat Naalagaaffiup
Sinniisuanut saggqummiunnegarpat, piffissaliussamik gaangiinermut pissutaasumik naammaginartumik
atuuttogarnera uppernarsarneqarsinnaanngippat.

§ 16. Naalagaaffiup Sinniisuata ginnutegaat malillugu akilersuutinik sukkulluunniit allanngortitsisinnaavoq.

§ 17. Meeggamut akilersuutit pillugit isumagatigiissutit Naalagaaffiup Sinniisuata allatut
aalajangiisinnaaneranut aporfiussanngillat, isumaqatigiissut malunnartumik akikitsuunngitsoq
missingernegarpat, imaluunniit pissutsit annertuumik allannguutegarsimappata, imaluunniit isumaqatigiissut
meeqgqgamut ajunnginnerpaasussamut naapertuutinngippat.

§ 18. Kapitali manna naapertorlugu akilersuutit meeqgamut tutsinnegartussaapput.

Imm. 2. Akilersuutit aalajangersarneqarnissaannik piumasaqarnsisamut akilersuutillu
tunniunnegarnissaannik piumasaqarnissamut pisinnaatitaaffeqartoq tassaavoq meeqqgap
pilersorneqarneranut aningaasartuutinik isumaginnittoq, pinegartoq meeggamut ogartussaassuseqarpat
imaluunniit angajoqqgaatut ogartussaassuseqarnerup atorunnaarnerani meeqgqamut
ogartussaassuseqgarsimappat imaluunniit meeqgamik inatsisit naapertorlugit paaqqutarinnittuuppat. Pisortat
meeqgap pilersornegarneranut aningaasartuutinik isumaginninnerat aallaavigalugu pisinnaatitaaffik pisortani
oqartussanut imaluunniit paaqqginniffimmut pinegartumut tunniunnegassaagq.

Kapitali 3
Meeqgqgap inunngornerani il.il. aningaasartuutinut akileeqgataassutit

8§ 19. Naalagaaffiup Sinniisuata ataataasoq imaluunniit anaanagataasog peqqusinnaavai meeqqap
inunngornerani atsernegarneranilu, tassunga ilanngullugu kuisinnerani, anaanaasullu meeqqap
inunngornissaa gaammatinik marlunnik siogqullugu meeqgqallu inunngornerata kingorna gaammammi
ataatsimi pilersornegarneranut aningaasartuutinut akilersuutinik akiliutegagqullugit. Pissutsini immikkut
ittuni, pingaartumik naartunerup imaluunniit erninerup kinguneranik anaanaasup napparsimanerani,
akilersuutit meeqgap inunngornissaa gaammatit sisamat tikillugit siogqullugu meeqgqallu inunngorneranit
gaammatit qulingiluat tikillugit akilersuutinik akiliutegartarnissaq peqqussutiginegarsinnaavoq.



Imm. 2. Taamatuttaaq Naalagaaffiup Sinniisuata arnamik naartutitsilersimasoq imaluunniit
naartutitsilersimasinnaasoq, imaluunniit arnap kinguaassiorsinnaanermut ikiornegarluni
passunnegarnissaanut imaluunniit assingusumik passunneqgarnissaanut imaluunniit ikkussiviginegarnissaanut
akuersisimasoq, meegqgap taamatut passunneqarnikkut imaluunniit ikkussiviginegarnikkut pinngorsimanera
ilimaginegarpat, tak. meeqgat pillugit inatsimmi kunngip pegqussutaatigut Kalaallit Nunaannut
atuutilersinnegartumi §§ 27 imaluunniit 27 a, peqqusinnaavai naartuersinnikkut aningaasartuutinut immikkut
ittut pilersinnegarsimasunut akilersuutinik akiliutegaqqullugit.

Imm. 3. Meeraq inunngorsimappat, paragraffimi matumani imm. 1 malillugu akilersuutit
akilernegassapput akilersuutit aalajangersarneqarneranni ingerlaannaq tamatumali saniatigut Naalagaaffiup
Sinniisuata ganimut piffissaliussatut aalajangiussai malillugit. Imm. 2 malillugu akilersuutit ingerlaannaq
akilernegassapput.

Imm. 4. Kapitali manna naapertorlugu akilersuutit anaanaasumut imaluunniit pisortani ogartussanut
imaluunniit paaqqinniffimmut, aningaasartuutinik pinegartunik isumaginnissimasumut, tunniunneqassapput.

Kapitali 4
Aalajangersakkat assigiinngitsut

8§ 19 a. Peqqussut manna malillugu akilersuutit aalajangersarneqgarnissaannik imaluunniit
allanngortinnegarnissaannik ginnuteqaat Naalagaaffiup Sinniisuanut tunniunnegassaaq digitalimik
aaqgiissutip, Naalagaaffiup Sinniisuanit atugassiissutiginegartup (digitalimik imminut sullinneq),
atorneqarneratigut. Qinnuteqaatit digitalimik imminut sullinnikkut tunniunneganngitsut Naalagaaffiup
Sinniisuanit itigartinnegassapput, taamaattoq tak. imm. 2 aamma 3. Tamanna ginnutiginninnernut pisortani
oqartussanit tunniunneqartunut atuutissanngilaq.

Imm. 2. Naalagaaffiup Sinniisua naliliippat pissutsinik immikkut ittunik atuuttogartoq, innuttaasup
digitalimik imminut sullinnermik atuisinnaanissaatut ilimagineqarfiginngisaanik, Naalagaaffiup Sinniisuata
negeroorutigissavaa, ginnuteqaat imm. 1 malillugu digitalimik imminut sullinnermit allaanerusumik
tunniunnegarsinnaasoq. Naalagaaffiup sinniisuata aalajangissavaa, ginnutegaat 1. pkt.-imi pinegartoq ganoq
ilusegarluni tunniunnegassanersoq, tassunga ilanngullugu ogaasiinnakkut imaluunniit allakkatigut
tunniunnegassanersoq.

Imm. 3. Naalagaaffiup Sinniisua immikkut illuinnartumik imm. 2-mi taanegartut saniatigut
ginnutegaammik digitalimik imminut sullinnikkut tunniunneqarsimanngitsumik itigartitsinngitsoorsinnaavoq,
aningaasaqgarneq eqqarsaatigalugu tamakkiisumik nalilersuineq aallaavigalugu ginnutegaatip
digitaliunngitsumik tigunissaa Naalagaaffiup Sinniisuanut erseqgissumik iluaqutissartagarpat.

Imm. 4. Digitalimik ginnutegaat apuussimasutut isigineqassaaq, Naalagaaffiup Sinniisuanit
pissarsiarinegarsinnaalerpat.

8 20. Naalagaaffiup Sinniisua aamma isumaginninnermut utoggarnullu ministeri peqqussut manna
malillugu akilersuutinik aalajangersaaneq allanngortitsinerlu pillugit sulianik suliarinninnermut atugassanik
paasissutissanik pinegartup atugarisaanut tunngasunik suliamut attuumassuteqartumut
ginnuiginnissinnaapput. Suliamut attuumassuteqartoq paasissutissanik, 1. pkt.-imi taaneqartunik,
Naalagaaffiup Sinniisuanut imaluunniit isumaginninnermut utoggarnullu ministerimut tunniussinngippat,
tunngavissat pioreersut aallaavigalugit aalajangersaasogarsinnaavoq.

§ 21. Naalagaaffiup Sinniisuata peqqussut manna malillugu aalajangiineri isumaginninnermut
utoggarnullu ministerimut naammagittaalliuutiginegarsinnaapput.

Imm. 2. Naammagittaalliut tunniunnegassaaq naammagittaalliortup aalajangiineq pillugu nalunaarummik
tigusagarneranit sapaatip-akunneri sisamat gaangiutsinnagit. Isumaginninnermut utoggarnullu ministeri
pisuni immikkut ittuni naammagittaalliuummik suliagarsinnaavoq, naak naammagittaalliuut pkt. 1-imi
piffissaliussap gaangiunnerata kingorna tunniunnegarsimagaluartoq.

Imm. 3. Isumaginninnermut utogqgarnullu ministeri naammagittaalliuutit suliarineqarnerinut aamma
meeqqganut akilersuutit pillugit suliat suliarinegarnerinut, tassunga ilanngullugit ginnuteqgaatinut
piffissaliussanik aamma aallartinnermut allanngortitsinermullu piffissat pillugit, maleruagassanik
aalajangersaasinnaavoq.

8§ 22. Peqqussut atuutilissaaq ullog [dato].



Imm. 2. Peqqussut akilersuutit aalajangersarneqarnissaannut imaluunniit allanngortinneqgarnissaannut
ginnuteqaatinut, peqqussutip atuutilernera sioqqullugu tunniunnegarsimasunut aamma meegqganut
akilersuutit pillugit sulianut, angutip meeqqat inatsisitigut inissisimaffiat pillugu Kalaallit Nunaannut inatsimmi
nr. 197 16. juni 1962-imeersumi § 6, imm. 2-mi aalajangersagaasimasoq malillugu akilersuisussaatitaasutut
isiginegaarfigisaanut, atuutissanngilag. 1. aamma 2. pkt. malillugit ginnuteqgaatinut maleruagassat
maannamut atuuttut atuutissapput.

8§ 22 a. Danmarkimi naalakkersuisut meeqganut akilersuutit pillugit Danmarkimi nunanilu allani
inatsisitigut maleruagassat akornanni pissutsit pillugit naalagaaffinnut allanut
isumaqatigiissuteqgarsinnaapput. Isumaqatigiissut Lovtidendemi nalunaarutigineqareerpat Kalaallit Nunaanni
atuutilissaag.

Imm. 2. Isumaginninnermut utoggarnullu ministeri taamatuttaaq meeqganut akilersuutit pillugit
Danmarimi nunanilu avannarlerni allani maleruagassat akornanni pissutsit pillugit maleruagassanik
aalajangersaasinnaavoq.

§ 23. (Kalaallit Nunaannut atuutilersinnegassanngilaq)

8§ 24, Peqqussut ginnutegaatinut peqqussutip atuutilinnginnerani tunniunnegarsimasunut
atuutissanngilag. Qinnutegaatinut taama ittunut maleruagassat maannamut atuuttut atuutissapput.

§ 25. Meeqqat pilersorneqarnerat pillugu inatsisip malitsigisaanik peqqussutit forskriftit pilersinnegartut
Kalaallit Nunaannut atuutissanngillat.

! Aalajangersagaq ima ogaasertagarpoq: »Inatsit Savalimmiunut Kalaallit Nunaannullu atuutinngilag, kisiannili kunngip
pegqussutaatigut nunap immikkoortuinut taakkununnga tamakkiisumik ilaannakuusumilluunniit
atuutilersinneqgarsinnaalluni, immikkoorutit Savalimmiuni Kalaallit Nunaannilu pissutsinit immikkut ittunit
piumasarineqartut tunngavigalugit.«

2 Aalajangersagaq ima ogaasertagarpoq: »Inatsit Savalimmiunut Kalaallit Nunaannullu atuutinngilag, kisiannili kunngip
peqqussutaatigut nunap immikkoortuinut taakkununnga tamakkiisumik ilaannakuusumilluunniit
atuutilersinneqgarsinnaalluni, immikkoorutit Savalimmiuni Kalaallit Nunaannilu pissutsinit immikkut ittunit
piumasarinegartut tunngavigalugit. «

3 Aalajangersagaq ima oqgaasertagarpoq: »§§ 4-13 aamma 17-20 kunngip pegqussutaatigut Kalaallit Nunaannut
tamakkiisumik ilaannakuusumilluunniit atuutilersinnegarsinnaapput, immikkoorutit Kalaallit Nunaanni pissutsinit
piumasarinegartut tunngavigalugit. «

4 Aalajangersagaq ima ogaasertagarpoq: »Inatsit Savalimmiunut Kalaallit Nunaannullu atuutinngilag, kisiannili kunngip
peqqussutaatigut nunap immikkoortuinut taakkununnga tamakkiisumik ilaannakuusumilluunniit
atuutilersinnegarsinnaalluni, immikkoorutit Savalimmiuni Kalaallit Nunaannilu pissutsinit immikkut ittunit
piumasarineqartut tunngavigalugit.«

5 Aalajangersagaq ima ogaasertagarpoq: »§§ 1-3 aamma 5-8 kunngip peqqussutaatigut Savalimmiunut aamma Kalaallit
Nunaannut tamakkiisumik ilaannakuusumilluunniit atuutilersinnegarsinnaapput, immikkoorutit Savalimmiuni Kalaallit
Nunaannilu pissutsinit piumasarinegartut tunngavigalugit.«

6 Aalajangersagaq ima ogaasertagarpoq: »Inatsit kunngip peqqussutaatigut Kalaallit Nunaannut tamakkiisumik
ilaannakuusumilluunniit atuutilersinnegarsinnaavoq, immikkoorutit Kalaallit Nunaanni pissutsinit piumasarinegartut
tunngavigalugit.«

7 Aalajangersagaq ima oqgaasertagarpoq: »Inatsimmi §§ 18-20 kunngip peqqussutaatigut Savalimmiunut aamma Kalaallit
Nunaannut tamakkiisumik ilaannakuusumilluunniit atuutilersinnegarsinnaapput, allannguutit Savalimmiuni Kalaallit
Nunaannilu pissutsinit piumasarineqartut tunngavigalugit.«

8 Aalajangersagaq ima ogaasertagarpoq: »Inatsimmi §§ 1-4 aamma 7 kunngip peqgqussutaatigut Savalimmiunut aamma
Kalaallit Nunaannut tamakkiisumik ilaannakuusumilluunniit atuutilersinnegarsinnaapput, allannguutit Savalimmiuni
Kalaallit Nunaannilu pissutsinit piumasarinegartut tunngavigalugit.«

9 Aalajangersagaq ima ogaasertagarpoq: »§§ 3 aamma 4 aamma § 6, nr. 1 aamma 3, kunngip peqqussutaatigut Kalaallit
Nunaannut tamakkiisumik ilaannakuusumilluunniit atuutilersinnegarsinnaapput, allannguutit Kalaallit Nunaanni pissutsinit
piumasarineqartut tunngavigalugit.«



10 Aalajangersagaq ima oqaasertagarpogq: »§§ 5-9 aamma 15 kunngip peqqussutaatigut Kalaallit Nunaannut
tamakkiisumik ilaannakuusumilluunniit atuutilersinnegarsinnaapput, allannguutit Kalaallit Nunaanni pissutsinit
piumasarineqartut tunngavigalugit.«

11 Aalajangersagaq ima oqaasertagarpog: »Inatsit Savalimmiunut Kalaallit Nunaannullu atuutinngilag, kisiannili kunngip
peqqussutaatigut nunap immikkoortuinut taakkununnga tamakkiisumik ilaannakuusumilluunniit
atuutilersinneqarsinnaalluni, allanngutit Savalimmiuni Kalaallit Nunaannilu pissutsinit immikkut ittunit piumasarineqartut
tunngavigalugit.«

12 palajangersagaq ima ogaasertagarpoq: »§8§ 1-4, 7, 8 aamma 11 kunngip peqqussutaatigut Kalaallit Nunaannut
tamakkiisumik ilaannakuusumilluunniit atuutilersinnegarsinnaapput, allannguutit Kalaallit Nunaanni pissutsinit
piumasarineqartut tunngavigalugit.«

13 Aalajangersagaq ima ogaasertagarpoq: »§8§ 1-4, 6-12, 17-20, 27 aamma 39 kunngip peqqussutaatigut Kalaallit
Nunaannut tamakkiisumik ilaannakuusumilluunniit atuutilersinnegarsinnaapput, allannguutit Kalaallit Nunaanni pissutsinit
piumasarineqartut tunngavigalugit.«

14 Aalajangersagaq ima ogaasertagarpoq: »§§ 1-5 aamma 7 kunngip peqqussutaatigut Kalaallit Nunaannut
tamakkiisumik ilaannakuusumilluunniit atuutilersinnegarsinnaapput, allannguutit Kalaallit Nunaanni pissutsinit
piumasarinegartut tunngavigalugit. «



